
Maiores ‘on line’

28.09.2006 Cesga e UDC deseian unha aplicacion informatica a través do televisor da casa para
rehabilitar a capacidade cognitiva, cun seguimento en tempo real por especialistas

MONICA MARTINEZ . SANTIAGO

O centro de Supercomputaciéon de Galicia (Cesga) e o grupo de investigacion en Xerontoloxia da
Universidade da Corufia (UDC) estan a elaborar conxuntamente o proxecto ‘Discognitios’, que pretende
proporcionar, xa para 2007, ferramentas a través de internet para axudar na rehabilitacion de persoas
maiores que presenten minguas nas suas capacidades cognitivas superiores, tales como a memoria, a
orientacién, a percepcion, a lectura, a linguaxe ou o calculo.

Esta iniciativa, que se desenvolve no periodo 2004-2007, pretende chegar a un publico amplo e facer as
veces dun psicologo a distancia para, de xeito non presencial, estar en contacto co usuario .

Os destinatarios da telerrehabilitacion son persoas maiores que presenten un certo grao de deterioracion das
slas capacidades cognitivas e mesmo maiores que se atopen ben.

‘Discognitios’ forma parte dun proxecto mais amplo de telexerontoloxia no que traballa o Grupo de
investigacion en Xerontoloxia da Universidade da Corufia. Segundo explica o doutor José Carlos Millan

Calenti, pertencente 6 devandito grupo, ‘Discognitio’ € o derradeiro elo da macrolifia telexerontoloxica que
dende a UDC estan a desenvolver en colaboracion con outras entidades, tales como Televés ou o Cesga.

A Xunta xa se amosou moi interesada en dispor na suUa rede asistencial da telexerontoloxia, que podera
empezar a aplicarse para o vindeiro ano e que, 6 distribuirse por internet, non tera limites para chegar a
casa dos maiores.

O proxecto desenvolvido co Cesga sera pois a ferramenta que permitira a aplicacion informatica dos outros
tres puntos dos recursos de telexerontoloxia. Asi, grazas a videoconferencia, levarase a casa dos maiores un
profesional. Tamén por videoconferencia, poderanse seguir dende o domicilio os exercicios de rehabilitaicon
que realicen os terapeutas no centro xerontol6xico corufiés La Milagrosa. Accederan, asi mesmo, a exercicios

e informacién sobre salde e prevencion.

Segundo nos explica Manuel Gromaz, técnico de e-learning do Cesga, tratase de levar 6s domicilios non un
ordenador senén un terminal dos chamados parvos polo seu doado manexo, que é similar 6 dun joystick e
s6 precisa premer un botén.

O doutor Millan salienta que o maior podera utilizar os recursos de telexerontoloxia dende o seu televisor.
S6 sera preciso un decodificador do sinal de internet, desenvolvido por Televés. O manexo serd moi sinxelo
e intuitivo grazas tamén a un rato especial, o geropad, desefiado en colaboracién con Televés.

Os autores do proxecto ‘Discognitios’ laboraron wunha base de datos online na direccion
"http://lembra.cesga.es",con aplicacions informaticas, entre as que destacan os xogos e exercicios, avaliados
segundo o grao e o tipo de estrago cognitivo, e consonte 6 grao de accesibilidade dos potenciais usuarios.

Esta direccion de internet tamén lles ofrecera informacion 6s profesionais da xerontoloxia que queiran ampliar
os seus cofiecementos neste campo de estudo, e 6s que se lles podera facilitar informacion sobre os
programas informaticos que permiten o desefio e o desenvolvemento de aplicaciéns para a rehabilitacion
cognitiva.

O total de programas informaticos avaliados polo Cesga supera os 150, e os mellor valorados desta lista
probaronse nun campo de traballo cun grupo piloto de persoas maiores.

